
ЖУНРУН РЕСУРС ИНВЕСТМЕНТ ХУВЬЦААТ
КОМПАНИ

ТОМООХОН АРБИТРЫН ХЭРГИЙН ЯВЦЫН ТУХАЙ
МЭДЭГДЭЛ

Манай компани болон Төлөөлөн удирдах зөвлөлийн гишүүд энэхүү мэдээлэл
үнэн зөв, бүрэн бөгөөд худал мэдээлэл, төөрөгдүүлсэн тайлбар, эсхүл чухал
мэдээллийг орхигдуулсан зүйл агуулаагүй болохыг баталж байна.

Саяхан манай компани Хятадын Олон улсын эдийн засаг, худалдааны арбитрын
комиссын CIETAC Beijing [2019] No. 0298 ([2019]中 国 贸 仲 京 裁 字 第 0298 号 )
дугаартай "Арбитрын шийдвэр"-ийг хүлээн авлаа.

Нэг. Энэхүү томоохон арбитрын хэргийн үндсэн мэдээлэл

Манай компани ноён Ли Шаомингоос авах 80,000,000 ам.долларын авлагатай
холбоотой хэргийн талаар 2018 оны 8 дугаар сарын 1-ний өдөр "Томоохон арбитрын
маргааны тухай мэдэгдэл"-ийг нийтэлсэн. (Дэлгэрэнгүйг 2018 оны 8 дугаар сарын 1-
ний өдөр нийтэлсэн "Томоохон арбитрын маргааны тухай мэдэгдэл", мэдэгдлийн
дугаар 2018-97-оос үзнэ үү.)

Хоёр. Арбитрын шийдвэр

Арбитрын бүрэлдэхүүн 2019 оны 1 дүгээр сарын 9-ний өдөр хуралдаж, хэргийг
хянан хэлэлцэв. Манай компани (нэхэмжлэгч) хуралдаанд оролцож, арбитрын
нэхэмжлэлийн шаардлага, түүний үндэслэл болсон үйл баримт болон тайлбарыг
гаргасан. Ли Шаоминг (нэгдүгээр хариуцагч), "Шэнжэ (Бээжин) хөрөнгө оруулалтын
зөвлөх үйлчилгээ" ХХК (хоёрдугаар хариуцагч), Ли Пүшэн (гуравдугаар хариуцагч)
нарын хэн нь ч хуралдаанд оролцоогүй. Хятадын Олон улсын эдийн засаг,
худалдааны арбитрын комисс 2019 оны 3 дугаар сарын 7-ны өдөр CIETAC Beijing
[2019] No. 0298 дугаартай "Арбитрын шийдвэр"-ийг гаргаж, дараах байдлаар
шийдвэрлэв:

1. Нэгдүгээр хариуцагч нь нэхэмжлэгчид хэлцлийн баталгааны төлбөр болох
80,000,000 ам.долларыг буцаан төлнө.

2. Нэгдүгээр хариуцагч нь 2017 оны 11 дүгээр сарын 11-ний өдрөөс эхлэн
80,000,000 ам.долларын дүнгээс (нэг болон хоёрдугаар хариуцагчийн буцаан төлсөн
баталгааны төлбөрийн хэмжээгээр тооцооны суурь дүнг бууруулна) өдөр тутам 0.05
хувиар тооцсон хугацаа хэтрүүлсний алдангийг төлбөрийг бүрэн барагдуулах хүртэл
нэхэмжлэгчид төлнө. 2018 оны 4 дүгээр сарын 30-ны өдрийг хүртэл урьдчилан
тооцсон алданги 6,840,000 ам.доллар болно.

3. Хоёрдугаар хариуцагч нь нэгдүгээр хариуцагчийн дээрх (1), (2)-т заасан бүх
өр төлбөрийг хамтран болон тус тусдаа бүрэн хариуцаж барагдуулна.



4. Нэхэмжлэгчээс гуравдугаар хариуцагчид холбогдуулан гаргасан арбитрын
нэхэмжлэлийг хэрэгсэхгүй болгов. (Арбитрын бүрэлдэхүүн гуравдугаар хариуцагч
болон нэхэмжлэгчийн хооронд арбитрын хэлэлцээр байхгүй тул Хятадын Олон
улсын эдийн засаг, худалдааны арбитрын комисс нь тэдний хоорондын маргааныг
хянан шийдвэрлэх харьяалалгүй гэж үзсэн. Иймээс нэхэмжлэгч болон гуравдугаар
хариуцагчийн хоорондын маргааныг хянан хэлэлцээгүй.)

5. Энэ хэргийн арбитрын ажиллагааны нийт зардал болох 3,167,147 юанийг нэг
болон хоёрдугаар хариуцагч хамтран хариуцна. Уг зардлыг нэхэмжлэгчийн
урьдчилан төлсөн ижил хэмжээний арбитрын зардлаас бүрэн суутгасан тул нэг
болон хоёрдугаар хариуцагч нь тэдний өмнөөс урьдчилан төлсөн зардлыг нөхөн
олгох зорилгоор нэхэмжлэгчид 3,167,147 юань төлнө.

Нэг болон хоёрдугаар хариуцагч нь дээрх мөнгөн дүнг арбитрын шийдвэр
гарсан өдрөөс хойш 30 хоногийн дотор нэхэмжлэгчид бүрэн төлнө.

Энэхүү арбитрын шийдвэр эцсийнх бөгөөд гарсан өдрөөсөө хүчин төгөлдөр
болно.

Гурав. Нийтэд мэдээлээгүй бусад томоохон шүүхийн болон арбитрын
маргаан байгаа эсэх

Манай компанид нийтэд мэдээлээгүй бусад томоохон шүүхийн болон арбитрын
маргаан байхгүй.

Дөрөв. Энэхүү арбитрын хэрэг компанийн тайлант болон дараагийн
тайлант үеийн ашигт үзүүлж болзошгүй нөлөө

Дээрх арбитрын шийдвэр хараахан биелэгдээгүй тул компанийн тайлант болон
дараагийн тайлант үеийн ашигт үзүүлэх нөлөөг одоогоор тогтоох боломжгүй байна.
Үүний зэрэгцээ компани өөрийн болон хувьцаа эзэмшигчдийн хууль ёсны эрх, ашиг
сонирхлыг хамгаалах бүхий л арга хэмжээг идэвхтэй авч, хэргийн явцаас хамааран
мэдээлэл нийтлэх үүргээ цаг тухайд нь биелүүлнэ. Хөрөнгө оруулагчид хөрөнгө
оруулалтын эрсдэлийг анхаарч, болгоомжтой шийдвэр гаргана уу.

Тав. Танилцах боломжтой баримт бичиг

Хятадын Олон улсын эдийн засаг, худалдааны арбитрын комиссын CIETAC
Beijing [2019] No. 0298 дугаартай "Арбитрын шийдвэр".

Үүгээр мэдэгдэв.

Жунрун Ресурс Инвестмент хувьцаат компанийн
Төлөөлөн удирдах зөвлөл

2019 оны 3 дугаар сарын 12-ны өдөр


